
ᑭᑭᒋᐡᑕᐦᐅᑯ ᓇ ᐃᐍ ᐅᒋ COVID-19? ᐊᐣ ᑕᐡ ᐃᐍ ᑫᐃᓯᓭᐠ ᓂᐣ ᐅᒋ?

ᐃᐍ ᐅᒋ ᒋᐡᑕᐦᐅᑯᔭᐣ, ᑭᑲᑭᐏᒋ ᓇᑕᒪᑯᐣ ᐃᐍ ᐅᒋ COVID-19 ᐁᑿ ᑲᔭᓂ ᐊᒍᓂᑲᑌᑭᐣ ᑭᐸᐦᐃᑫᐏᓇᐣ ᐘᐍᓇᐦᒋᑫᐏᓇᐣ ᐃᒪ 
ᑭᑕᔑᑫᐏ ᓂᐠ᙮

ᑭᔭᐱᐨ ᑕᐡ ᑭᑲᐱᒥᐣᔕᐦᐊᓇᐣ ᑭᑕᔑᑫᐏᓂᐠ ᒥᓯᐍ ᐱᑯ ᒥᓄᔭᐏᓂᐠ ᐏᑕᒪᑫᐏᓇᐣ ᐃᒪ ᐅᒋ ᒥᓯᐍ ᐱᑯ ᑲᐃᔑ ᑕᑕᔑᑫᓇᓂᐘᐠ (ᑐᑲᐣ, 
ᑲᑕᓇᓄᐦᑭᓇᓂᐘᐠ, ᑲᐃᔑᒪᒪᐅ ᐱᒥᑕᐸᓯᓇᓂᐘᐠ)᙮  ᐅᐏᑕᒪᑫᐏᓂᐘᐣ ᐊᔑᒋᓭᓂ ᐃᐍᓂ ᑕᔑᑫᐏᓂᐠ ᑫᑭᐏᒋᒪᒋᓭᓂᑭᐸᐣ ᑲᔭᐱᒋᓭᓂᐠ᙮

ᒪᐘᐨ ᐱᑯ ᒥᔑᐣ ᐊᐏᔭᐠ ᐅᒪ ᑲᓇᑕ ᐊᔕ ᓂᐡᑕᒼ ᑭᒋᐡᑕᐦᐘᑲᓄᐘᐠ ᐁᑿ ᒥᔑᐣ ᑕᔭᓂ ᑭᔑᒐᒋᐡᑕᐦᐘᑲᓄᐘᐠ᙮  ᐅᐍ ᐏᑕᒪᑫᐏᐣ ᐃᒪ 
ᐅᒋᓭᒪᑲᐣ ᒣᑿᐨ ᑲᐃᔑᓭᐠ ᐁᑿ ᑕᔭᓂ ᒪᒥᓄᓂᑲᑌ ᑲᔭᓂ ᐊᐱᒋᓭᑭᐣ ᐃᑵᓂᐘᐣ ᒋᐡᑕᐦᐃᑫᐏᓇᐣ ᑲᔭᓂᔑ ᓇᓇᑭᓭᑭᐣ ᐁᑿ ᐊᔓᐦᐃᑐᐏᓇᐣ 
ᑲᔭᓂᔑ ᐊᔭᒍᓭᑭᐣ᙮

ᑭᐡᐱᐣ ᐃᓯᓭᐘᓀᐣ ᒋᑭᐏᒋ ᑭᒋ ᐊᑯᓯᔭᐣ ᓇᐣᑕ ᑫᑭᐏᒋ ᑭᒋ ᐃᓯᓭᐘᓀᐣ ᐊᑯᐏᐣᑵᐱᓱᐣ, ᐁᑿ ᓂᑲᑌᐡᑯᑕᑐᐏᐣ ᐅᒋᑿᔭᑎᓂᑫᒪᑲᐣ ᑫᐏᒋ 
ᓇᑕᒪᑯᔭᓂᐣ ᒋᐏᒋ ᐊᒍᓭᐠ ᓇᐣᑕ ᑫᑭᐏᒋ ᐃᑎᔭᐸᐣ ᐊᐣᑎ ᐱᑯ ᐊᔭᔭᐣ᙮ ᐊᒍᓭ ᐃᐍ ᐊᐘᔑᒣ ᒣᑿᐨ ᐊᑿᒋᐠ ᐊᔭᔭᐣ᙮

ᑕᔑᑫᐏᓂᐠ ᓇᐣᑕ ᑐᑕᒧᐏᓂᐠ
(ᒧᔕᐠ ᐱᒥᐣᔕᐦᐊᓂᐣ ᑭᑭᓄᓂᐍᐱᐦᐃᑫᐏᓇᐣ ᐃᐍ 
ᐅᒋ ᒪᐘᒋᐦᐃᑐᐏᓇᐣ ᐁᑿ ᒥᓯᐍ ᐱᑯ ᒥᓄᔭᐏᓂᐠ 

ᐘᐍᓇᐦᒋᑫᐏᓇᐣ)

ᑲᐏᐣ ᒋᐏᒋ ᒋᐡᑕᐦᐅᑯᔭᐣ
ᓇᐣᑕ 

ᐯᔑᑿ ᐁᐦᑕ ᐸᐢᑲᐣ ᑭᑭᒋᐡᑕᐦᐅᑯ

ᒥᑐᓂ ᑭᑭᔑᔑ ᒋᐡᑕᐦᐅᑯ
(ᑐᑲᐣ ᑲᑭᓇ ᐁᑭᑭᔑᒋᐡᑕᐦᐅᑯᔭᐣ ᒋᐡᑕᐦᐃᑫᐏᓇᐣ 

ᑲᑭᔑᐘᐍᓇᐦᒋᑲᑌᑭᐣ ᐅᒪ ᑲᓇᑕ ᑫᒋᓇᐨ 
ᓂᐏᔕᐳᑭᔑᑲ ᐅᑕᓇᐠ)

ᐊᑿᒋᐠ ᐊᑎᐟ ᐁᐦᑕ ᐊᐏᔭᐠ  
ᐃᑵᓂᐘᐠ ᑲᑭᑭᔑᒋᐡᑕᐦᐘᑲᓄᐘᐨ  
ᐊᐏᔭᐠ

ᑐᑲᐣ ᑲᔭᑲᓯᓂᓇᓂᐘᐠ ᑎᐯᐣᒋᑫᐏᐣ ᐊᑿᒋᐠ 
ᑲᒪᒪᐅ ᐏᓯᓂᓇᓂᐘᐠ, ᑲᑲᑎᑯᓂᓇᓂᐘᐠ 
ᐃᑵᓂᐘᐠ ᐅᒋ ᑭᑐᑌᒪᐠ/ᑭᑎᐯᐣᒋᑫᐏᓂᐠ 
ᐊᐏᔭᐠ, ᑲᑲᐸᔑᒧᓇᓂᐘᐠ ᓴᑲᐦᐃᑲᓂᐠ, 
ᑲᒥᒋᑯᐣᑎᓇᓂᐘᐠ

ᑲᐏᐣ ᐊᑯᐏᐣᑵᐱᓱᐣ ᓇᐣᑕ ᓂᑲᑌᐡᑯᑕᑐᐏᐣ 
ᒋᓇᑕᐍᐣᑕᑿᐠ ᑭᐡᐱᐣ ᑲᑭᓇ ᐊᐏᔭᐠ 
ᐃᔑᓇᐦᐁᐣᑕᒧᐘᑵᐣ

ᑲᐏᐣ ᐊᑯᐏᐣᑵᐱᓱᐣ ᓇᐣᑕ ᓂᑲᑌᐡᑯᑕᑐᐏᐣ 
ᒋᓇᑕᐍᐣᑕᑿᐠ

ᐱᑎᑲᒥᐠ ᐊᑎᐟ ᐁᐦᑕ ᐊᐏᔭᐠ  
ᐃᑵᓂᐘᐠ ᑲᑭᑭᔑᒋᐡᑕᐦᐘᑲᓄᐘᐨ ᐊᐏᔭᐠ

ᑐᑲᐣ ᑲᐏᑕᒋᑫᒥᑎᓇᓂᐘᐠ ᐊᑎᐟ ᑭᑐᑌᒪᐠ, 
ᑲᑲᓇᐘᐸᒋᑲᑌᑭᐣ ᒣᑕᐍᐏᓇᐣ ᐃᒪ 
ᑲᒪᓯᓇᐦᑌᓭᑭᐣ, ᑲᒥᒋᑯᐣᑎᓇᓂᐘᐠ

ᑭᑕᒪᒥᑐᓀᐣᑕᐣ ᒋᑭᒋᑯᓇᒪᐣ ᐃᐍ 
ᐊᑯᐏᐣᑵᐱᓱᐣ ᐁᑿ ᒋᐯᔓᑕᐸᒪᑢ ᐃᑵᓂᐘᐠ 
ᑲᑭᑭᔑ ᒋᐡᑕᐦᐘᑲᓄᐘᐨ ᐊᐏᔭᐠ ᑭᐡᐱᐣ ᑲᑭᓇ 
ᐊᐏᔭᐠ ᐃᔑᓇᐦᐁᐣᑕᒧᐘᑵᐣ ᐃᐍᓂ, ᐁᑿ ᑲᐏᐣ 
ᐊᐏᔭ ᑫᑭᐏᒋ ᑭᒋ ᐊᑯᓯᐨ ᓇᐣᑕ ᑫᑭᐏᒋ ᑭᒋ 
ᐃᓯᓭᐨ ᐃᒪ ᐁᔭᐨ

ᑲᐏᐣ ᐊᑯᐏᐣᑵᐱᓱᐣ ᓇᐣᑕ ᓂᑲᑌᐡᑯᑕᑐᐏᐣ 
ᒋᓇᑕᐍᐣᑕᑿᐠ

ᐊᑿᒋᐠ ᐊᐏᔭᐠ ᐸᐸᑲᐣ ᐘᑲᐦᐃᑲᓂᐠ 
ᐁᑲ ᑲᑭᐏᒋ ᒋᐡᑕᐦᐘᑲᓄᐘᐨ, ᐯᔑᑿ 
ᐁᐦᑕ ᑲᑭᒋᐡᑕᐦᐘᑲᓄᐘᐨ, ᓇᐣᑕ 
ᐅᒋᐡᑕᐦᐅᑯᐏᓂᐘᐣ ᐁᑲ ᑲᑭᑫᐣᑕᑿᓂᓂᑭᐣ

ᑐᑲᐣ ᑲᐯᔑᒋᐦᐃᑎᓇᓂᐘᐠ ᒣᑕᐍᐏᓇᐣ, 
ᐊᑎᐟ ᑭᑐᑌᒪᐠ ᑲᒪᒪᐏᐡᑲᓂᐘᐠ, 
ᐊᐘᔑᔕᐠ ᐊᑿᒋᐠ ᑲᑕᔑ ᑎᐱᐡᑲᒧᐏᓂᐠ 
ᒧᒋᑫᐣᑕᑯᑐᓇᓂᐘᐠ, ᐊᑿᒋᐠ 
ᑲᑕᔑᐏᑭᑎᓇᓂᐘᐠ

ᒣᑿᐨ ᓄᑯᒼ, ᒪᒥᑐᓀᐣᑕᐣ ᒋᑭᑭᐡᑲᒪᐣ 
ᐊᑯᐏᐣᑵᑊᓯᐅᐣ ᑭᐡᐱᐣ ᐁᑲ ᓂᑲᑌᐡᑯᑕᑐᐏᐣ 
ᒋᑭᑐᒋᑲᑌᑵᐣ, ᐊᐘᔑᒣ ᐃᐍ ᐅᒋ ᑭᐡᐱᐣ ᑭᐣ 
ᓇᐣᑕ ᑯᑕᑭᔭᐠ ᐊᐏᔭᐠ ᒋᑭᐏᒋ ᑭᒋ ᐊᑯᓯᐘᐨ 
ᓇᐣᑕ ᒋᑭᐏᒋ ᑭᒋ ᐃᓯᓭᐘᐨ

ᑲᐏᐣ ᐊᑯᐏᐣᑵᐱᓱᐣ ᓇᐣᑕ ᓂᑲᑌᐡᑯᑕᑐᐏᐣ 
ᒋᓇᑕᐍᐣᑕᑿᐠ

ᐱᑎᑲᒥᐠ ᐃᒪ ᐊᐏᔭᐠ ᐸᐸᑲᐣ ᐘᑲᐦᐃᑲᓂᐠ 
ᑲᐏᒋᓭᐘᐨ ᐁᑲ ᑲᑭᐏᒋ ᒋᐡᑕᐦᐘᑲᓄᐘᐨ, 
ᐯᔑᑿ ᐁᐦᑕ ᑲᑭᒋᐡᑕᐦᐘᑲᓄᐘᐨ, ᓇᐣᑕ 
ᐅᒋᐡᑕᐦᐅᑯᐏᓂᐘᐣ ᐁᑲ ᑲᑭᑫᐣᑕᑿᓂᓂᑭᐣ

ᑐᑲᐣ ᑲᑕᔑᒪᒧᒋᑫᐣᑕᑯᑐᓇᓂᐘᐠ ᓇᐣᑕ 
ᑲᓇᒋᑐᑕᒧᐏᓇᐣ ᑲᑕᔑᑐᒋᑲᑌᑭᐣ, 
ᐱᑎᑲᒥᐠ ᑎᐱᐡᑲᒧᐏᓂᐠ ᒧᒋᑫᐣᑕᑯᑐᐏᐣ, 
ᑲᑕᔑ ᐊᔭᒥᒋᑫᓇᓂᐘᐠ, ᑲᑕᔑ 
ᑲᑵᒋᓇᓂᐘᐠ

ᑭᑭᐡᑲᐣ ᐊᑯᐏᐣᑵᐱᓱᐣ ᐁᑿ ᐱᒥᓂᑲᑌᐡᑯᑕᑎᐠ

ᐱᒥᐣᔕᐦᐊᓂᐣ ᐘᐍᓇᐦᒋᑫᐏᓇᐣ ᑲᑭᔑ 
ᐏᓇᐦᑐᐘᒋᐣ ᐃᑵᓂᐘᐠ ᑲᑎᐯᐣᑕᒧᐘᐨ/
ᑲᐱᒧᒋᑫᐘᐨ ᑫᐏᒋ ᐊᒍᓭᐠ ᒋᑭᐏᒋ 
ᑲᒋᑎᓂᑲᑌᐠ ᐃᐍ COVID-19

ᑕᐏᓯᑐᓇᐣ ᐸᐸᐳᓇᐣ ᐁᑿ ᐃᐡᑿᑌᒪᐣ, ᑭᐡᐱᐣ 
ᐃᓯᓭᑵᐣ

ᐱᒥᐣᔕᐦᐊᓂᐣ ᐘᐍᓇᐦᒋᑫᐏᓇᐣ ᑲᑭᔑ 
ᐏᓇᐦᑐᐘᒋᐣ ᐃᑵᓂᐘᐠ ᑲᑎᐯᐣᑕᒧᐘᐨ/
ᑲᐱᒧᒋᑫᐘᐨ ᑫᐏᒋ ᐊᒍᓭᐠ ᒋᑭᐏᒋ 
ᑲᒋᑎᓂᑲᑌᐠ ᐃᐍ COVID-19

ᑭᐡᐱᐣ ᑫᑭᐏᒋ ᑭᒋ ᐊᑯᓯᐘᓀᐣ ᓇᐣᑕ ᑫᑭᐏᒋ 
ᑭᒋ ᐃᓯᓭᐘᓀᐣ, ᒪᒥᑐᓀᐣᑕᐣ ᒋᑭᑭᐡᑲᒪᐣ 
ᐊᑯᐏᐣᑵᐱᓱᐣ ᐁᑿ ᐱᒥᓂᑲᑌᐡᑯᑕᑎᐠ

ᑕᐏᓯᑐᓇᐣ ᐸᐸᐳᓇᐣ ᐁᑿ ᐃᐡᑿᑌᒪᐣ, ᑭᐡᐱᐣ 
ᐃᓯᓭᑵᐣ

ᐱᑎᑲᒥᐠ ᓇᐣᑕ ᐊᑿᒋᐠ ᑲᐃᔑ ᒥᔑᓂ 
ᒪᒪᐏᐡᑲᓂᐘᐠ ᐁᑿ ᐊᐏᔭᐠ ᑲᐃᔑ 
ᐸᐯᔑᒋᐦᐃᑐᐘᐨ

ᑐᑲᐣ ᑲᐃᔑᒥᔑᓂᓇᓂᐘᐠ 
ᑲᑕᔑᓂᑲᒧᓇᓂᐘᐠ, ᑲᐃᔑᐘᐍᓇᐦᒋᑲᑌᐠ 
ᒣᑕᐍᐏ ᒪᐏᓀᐦᐅᑐᐏᐣ 
ᑲᑕᔑᑐᒋᑲᑌᐠ, ᑲᐃᔑᒥᔑᓂᓇᓂᐘᐠ 
ᑲᑕᔑᒧᒋᑫᐣᑕᑯᑐᓇᓂᐘᐠ ᐘᑲᐦᐃᑲᓂᐠ

ᑭᑭᐡᑲᐣ ᐊᑯᐏᐣᑵᐱᓱᐣ

ᐱᒥᐣᔕᐦᐊᓂᐣ ᐘᐍᓇᐦᒋᑫᐏᓇᐣ ᑲᑭᔑ 
ᐏᓇᐦᑐᐘᒋᐣ ᐃᑵᓂᐘᐠ ᑲᑎᐯᐣᑕᒧᐘᐨ/
ᑲᐱᒧᒋᑫᐘᐨ ᑫᐏᒋ ᐊᒍᓭᐠ ᒋᑭᐏᒋ 
ᑲᒋᑎᓂᑲᑌᐠ ᐃᐍ COVID-19

ᓂᑲᑌᐡᑯᑕᑎᐠ ᐊᐣᑎ ᐱᑯ ᐁᐃᓯᓭᑵᐣ

ᒪᒥᑐᓀᐣᑕᐣ ᒋᐏᒋᑢᔭᐣ ᐃᐡᒋᑫᐏᓂᐠ ᐃᒪ 
ᒥᓄᐃᓭᐏᓇᐣ ᑲᐃᔑᐘᐍᓇᐦᒋᑲᑌᑭᐣ 
ᑲᐃᔑᐱᒥᐣᔕᐦᐃᑲᑌᑭᐣ ᑕᔑᑫᐏᓂᐠ ᒥᓯᐍ ᐱᑯ 
ᒥᓄᔭᐏᓂᐠ ᐏᑕᒪᑫᐏᓇᐣ

ᑭᐡᐱᐣ ᑫᑭᐏᒋ ᑭᒋ ᐊᑯᓯᐘᓀᐣ ᓇᐣᑕ ᑫᑭᐏᒋ 
ᑭᒋ ᐃᓯᓭᐘᓀᐣ, ᒪᒥᑐᓀᐣᑕᐣ ᒋᑭᑭᐡᑲᒪᐣ 
ᐊᑯᐏᐣᑵᐱᓱᐣ ᐁᑿ ᐱᒥᓂᑲᑌᐡᑯᑕᑎᐠ ᒥᓴᐘᐨ 
ᑭᐡᐱᐣ ᐁᑲ ᑫᑭᐤᒋ ᑭᒋ ᐊᑯᓯᐘᓀᐣ, ᑭᔭᐱᐨ 
ᑭᑕᒪᒥᑐᓀᐣᑕᐣ ᒋᑭᑭᐡᑲᒪᐣ ᐊᑯᐏᐣᑵᐱᓱᐣ 
ᐃᒪ ᐱᑎᑲᒥᐠ ᑲᐃᔑ ᒥᔑᓂᓇᓂᐘᐠ 
ᒪᐘᒋᐦᐃᑐᐏᓂᐠ 

ᐱᒥᐣᔕᐦᐊᓂᐣ ᐘᐍᓇᐦᒋᑫᐏᓇᐣ ᑲᑭᔑ 
ᐏᓇᐦᑐᐘᒋᐣ ᐃᑵᓂᐘᐠ ᑲᑎᐯᐣᑕᒧᐘᐨ/
ᑲᐱᒧᒋᑫᐘᐨ ᑫᐏᒋ ᐊᒍᓭᐠ ᒋᑭᐏᒋ 
ᑲᒋᑎᓂᑲᑌᐠ ᐃᐍ COVID-19 ᑲᑭᓇ ᐊᐏᔭᐠ 
ᐅᒋ

ᒧᔕᐠ ᐱᒥᐣᔕᐦᐊᓂᐣ ᑿᔭᐠ ᑐᑕᒧᐏᓇᐣ ᑐᑲᐣ ᑲᓯᐣᒋᐏᓇᐣ, ᑭᐱᓇᒪᐣ ᑲᐏᓯᓱᑕᒪᐣ ᐁᑿ ᑲᒐᒐᒧᐦᑭᔭᐣ, ᒋᓇᑭᓇᒪᓂᐣ ᑲᐏᒋ ᐱᑎᑫᓂᐍᓭᐠ᙮ ᑲᐏᐣ ᐊᐏᔭᐠ ᑭᑕᑭᐏᒋ 
ᐯᔑᒋᐘᐸᒪᐃᐠ ᑭᐡᐱᐣ ᓇᑿᓂᐘᑵᐣ ᑫᑯᓇᐣ ᑌᐻ ᐁᔭᑯᓯᐘᓀᐣ ᐃᐍ COVID-19, ᒥᓴᐘᐨ ᐊᔕ ᐁᑭᒋᐡᑕᐦᐅᑯᔭᓇᐸᐣ᙮

